
Annotation. The terrestrial molluscs distributed on the southern flank of the Zarafshan mountain range have 

been found to contain 35 species belonging to 13 families and are part of the following zooeographic groups: Poleactic 
and Holoarctic, European, mountainous Asian, Mediterranean, pre Asian and Mediterranean species. 

 
O‘rta Osiyo faunasini zoogeografik tahliliga oid ilk ma’lumotlar  V. F. Oshanin (1891); M. A. Menzbir (1914); A. 

P. Semyonov-Tyan-Shanskiy (1936); B. K. Sapojnikov (1963) ishlarida qayd etilgan bo‘lsa, O‘zbekiston quruqlik 
mollyuskalari zoogeografiyasiga oid malumotlar I.MLixarev, A.Y. Rammelmeyr (1952), K.K.Uvaliyeva(1990), 
A.Pazilov(1992), A.Pazilov, J.Azimov(2003) ishlarida berilgan. 

Oxirgi 20-25 yilda olib borilgan faunistik tadqiqotlar natijasida ko‘plab yangi turdagi mollyuskalarning kashf 
etilishi va yashash joylarini o‘rganish ba’zi zoogeografik qarashlarni qayta ko‘rib chiqishga sabab bo‘ladi.  

Quruqlik mollyuskalarining zoogeografik tuzilishi areal prinsplariga muvofiq ifodalanadi.  
Material terishda, asosan, A.A.Shileyko va A.Pazilov (2013) metodlaridan foydalanildi.  
2022-2024- yillarda Zarafshon tog‘ tizmasi janubiy yon bag‘rida tarqalgan mollyuskalardan to‘plangan 

materiallardan foydalanildi.  Turli balandlik mintaqalari bo‘yicha tarqalgan quruqlik mollyuskalari sistematik va 
zoogeografik tahlil qilindi. Materiallarni o‘rganishimiz natijasida Zarafshon tog‘ tizmasi janubiy yon bag‘rida tarqalgan 
quruqlik mollyuskalarining 13 oilaga mansub 35 tur borligi aniqlangan. 

Palearktika va Golarktika turlari. Ushbu mollyuskalar guruhi sovuqqa chidamliligi va yuqori namlikni yaxshi 
ko‘rishi bilan ajralib turadi, yuqori namlik bilan turli xil biotoplarda yashaydi. 

Tadqiqot hududda o‘simlik qoldiqlaridan nam chirindi biotoplarida Cochlicopa nitens, C. lubrica, Vallonia 
costata, Pupilla muscorum, Zonitoides nitidus, Oxyloma elegans, Vertigo antivertigo turlari, ba'zi turlari Deroceras 
leave, D.agreste faqat tog‘ oldi biotoplarida, tog‘li hududga kirmasdan qayd etiladi.  

Yevropa turlari. Ekologik jihatdan kserofillar-Sphyradium doliolum, Pupilla triplicate, Phenacolimax annularis, 
Deroceras reticulatum. Dengiz sathidan 1500 metr balandlikda uchraydi. Ular yarim butalar orasida, va toshlar ostida 
yashaydi. Ba’zilari ochiq, o‘rtacha namlikka ega bo‘lgan biotoplarda yashaydilar.  

Tog‘li Osiyo turlari. Tadqiqot hududida asosan tog‘li hududlarda butalar orasida, toshlar ostida va taluslarda 
yashaydilar. O‘rganilgan hududda quyidagi turlar mavjud: Leucozonella rufispira, P. turkmanica.  

 

 

Rasm. Tadqiqot hududida tarqalgan quruqlik mollyuskalarning zoogeografik tarkibi. 

O‘rta Osiyo turlari. O‘rta Osiyo turlarining hududlari juda xilma-xildir. Gibbulinopsis gracilis, Gibbulinopsis 
nanosignata, Pseudonapeus kasnakowi, Ps. zerafschanicus, Turanena conicula, Chondrulopsina  fedtschenkoi, 
Leucozonella ratteri, L. angulate, L. caria, Candaharia retullum, C. (Levanderia) levanderi, C. (Levanderia) izzatullaevi, 
C. langarica, C. (Levanderia) roseni, Macrochlamys turanica, M.sogdiana. Ular orasida muayyan tog‘ tizmalari bilan 
chegaralangan tor diapazonli endemiklar. 

Old Osiyo turlari. Gibbulinopsis signata, Xeropicta candacharica, Lutopelte maсulata- asosan, o‘rmon 
zonalarida nam biotoplarda yashaydi. 

O‘rta yer dengizi turlari. Monacha carthusiana ko‘pincha daryolar, suv havzalari bo‘yida, nam o‘tloqlarda 
yashaydigan gigrofil mollyuskalar dengiz sathidan, 1500-2500 m balandlikda uchraydi.  

Olingan tadqiqot natijalarga ko‘ra, turlar soniga nisbatan O‘rta Osiyo turlari ko‘pchilikni tashkil qilib, 16 ta tur 
kirib, foizga nisbatan 46% ga teng. Palearktik va Goloarktik turlari 9 ta (26%), Yevropa turlari 4ta (11%), Tog‘li Osiyo 
turlari 2 ta (5%), Old Osiyo turlari 3ta (9%), O‘rta er dengizi turlari 1 ta (3 %).  

Xulosa o‘rnida shuni qayd qilish mumkinki, Zarafshon tog‘ tizmasining janubiy yon bag‘rida tarqalgan 
quruqlik mollyuskalarining zoogeografik tarkibi geterogen xususiyatiga ega bo‘lib, bu esa hududning tarixiy 
shakllanishiga bog‘liq. 

